
वाहन हेतु डिजिटल दस्तावेज
733. श्री संजय सेठः 
क्या सड़क परिवहन और राजमार्ग मंत्री यह बताने की कृपा करेंगे किः
(क) क्या कोई व्यक्ति ‘‘उमंग’’ ऐप की डिजिलॉकर सुविधा में डिजिटल प्रारूप में वाहन के दस्तावेज और ड्राइविंग लाइसेंस सहित भारत में वाहन चला सकता है;

(ख) यदि किसी व्यक्ति के पास डिजिलॉकर में डिजिटल प्रारूप में ये दस्तावेज हैं तो क्या उसे वाहन के दस्तावेज और ड्राइविंग लाइसेंस भौतिक रूप में रखने की आवश्यकता होती है; और
(ग) क्या केवल डिजिटल प्रारूप में दस्तावेज को रखना वैध है, यदि हां, तो किन उपबंधों के अंतर्गत?

उत्‍तर
सड़क परिवहन और राजमार्ग मंत्रालय में राज्‍य मंत्री
(श्री मनसुख एल. मांडविया)
(क) से (ग):
इस मंत्रालय ने अधिसूचना सा.का.नि. 1081 (अ), दिनांकित 02.11.2018 जारी की है जिसके द्वारा लाइसेंस और पंजीकरण प्रमाण-पत्र को प्रस्‍तुत किए जाने के संबंध में केंद्रीय मोटर यान नियम, 1989 के नियम 139 में संशोधन किया गया है। यह अनिवार्य किया गया है कि किसी मोटर वाहन  के ड्राइवर या कंडक्टर द्वारा पंजीकरण, बीमा, फिटनेस और परमिट प्रमाण पत्र, ड्राइविंग लाइसेंस, प्रदूषण नियंत्रण संबंधित प्रमाण पत्र तथा किंही अन्‍य संबंधित दस्तावेजों को वास्‍तविक या इलेक्ट्रॉनिक रूप में प्रस्तुत किया जाएगा। आईटी अधिनियम के अनुसार, इलेक्ट्रॉनिक फॉर्म को सूचना अर्थात मीडिया, चुंबकीय, ऑप्टिकल, कंप्यूटर मेमोरी, माइक्रो फिल्म, कंप्यूटर सृजित माइक्रोफिश या इसी तरह की डिवाइस में सृजित, भेजी गई, प्राप्त या संग्रहीत किसी भी जानकारी के संदर्भ में उल्‍लिखित किया गया है।

